
       Jens Napãtôk, Partii Naleraq 

Inuit nappaammik eqqorneqarsimasut oqaaseqartartoqalersinnaanerat pillugu apeqquteqaat 

aallaavigalugu oqallinnissamik siunnersuut. 

(Inatsisartunut ilaasortaq Jess Svane, Siumut) 

Inatsisartunut ilaasortaq Jess Svane, Siumut  Inuit nappaammik eqqorneqarsimasut 

oqaaseqartartoqalersinnaanerat pillugu apeqquteqaat aallaavigalugu oqallinnissamik 

siunnersuutaanut Partii Naleqqamiit qutsavigaatigit. 

Peqqinnissaqarfipput pitsaanerusariaqarluinnarpoq aammalu nappaammik eqqorneqarsimasut 

pitsaanerpaamik kiffartuunneqarnissaat aqqutissiuuttuartariaqarluinnarparput. 

Maannakkut kalaallit ileqqoraarput nakorsiarutta nakorsaq tassalu peqqinnissaqarfik 

illuatungaannaasiortumik kisimiitillugu aaliangiisarpoq, tamannalu tatiginnilluinnaqqissaarnitsinni 

aallaaveqarpoq, tamannalu namminermini amerlasuutigut aamma ajunngikkaluarpoq. 

Partii Naleqqamiit isuamaqarpugut sineriammi sumiikkaluaruttaluunniit pitsaanerungaartumik 

peqqinnissaqarfimmut saaffiginnittartut kiffartuussiffigasiaqarluinnaripput. 

Ajuusaarnaraluartumik maannakkut pilliutaanerpaajupput isorliunerusuni najugaqartut aammalu 

inuiaqatigiinni ilaatigut pissakinnerusut aammalu taamatut kalaallisuinnaq oqaasillit. 

Inuit tamarmik assigiiarnerusumik kiffartuunneqarnissaat anguniartariaqarluinnarparput taamatullu 

inuiaqatigiit kalaallit peqqinnissaqarfimmi pisinnaatitaaffeqarnissarput taakkulu 

nalunnginnerunissaat aaqqiiffigisariaqarluinnaripput Partii Naleqqamiit isumaqarpugut. 

Ataatsimoortariaqarpugut ataatsimoorluta ataatsimoornerup nukittunngortissavaatigut, taamaamat 

inuit ataasiakkaarluta annertunerusumik nunap inui pisinnaatitaafffitik ilisimarpiarnagit 

inissimajunnaarlutik kiffartuunneqarsinnaanerat annertunerulerluni inissittariaqarluinnalerpoq 

aaqqiffigigalugu. 

Taamatut aaqqiinerup qulakkiissavaa inuit pisinnaatitaaffeqarnerminnik 

ikiorserneqarsinnaanerulernissaat ataasiakkaarlutik paasineqassanatik inissisimajunnaarlutik 

ataatsimoornikkut nukittunerungaartumik inissisimaneq annertuneruinnarani mannakkumut 

periusaalersimasut aporfiit aaqqittariallit aaqqittariaqarluinnalerneri angusariaqalermat systemip 

allanngortinnissaa piinnarnagu napparsimasup eqqugaasimasup iluamik pitsaanersumik 

qitiutinneqarluni inissisimalernissaa angusariaqalerluinnarmat. 

Sineriassuatsinni nakorsiartartut nakorsanut qaffasissumik taamatut ilisimasalinnut 

misissortinnqartarnerat pitsaasuunissaa tatigaarput aammalu taamatut tatiginninnerput piujuarnissaa 

qulakkeerniarlugu maannamiit pitsaanerungaartumik periuseqarfigisariaqarluinnartariaqartoq 

amerlasoorpassuartigut tikkuartorneqartarlunilu pitsaanerusinnaanera avaqqunneqarsinnaanngitsoq 

killiffigaarput. 

Inuit amalerlavallaaqaat iluamik misissorneqaqqigatik nakorsiaraluartut angerlartitaaginnartarnerat. 

Inuit aatsaat timimikkut ikiortariaqarsorigunik nakorsiartarput, taamaammallu nakorsamut 

saaffiginninneq pitsaanerusariaqarluinnarpoq. 

Nakorsiarniartarneq nunatsinni ajornarpallaaqaaq sineriammi tamani ajornannginnerulernissaa 

aqqutissiuuttariaqarluinnarpoq. 

Inuit nappaammik eqqorneqarsimasut pitsaanerusumik pineqartalernissaat suliassaavoq annertooq, 

inoqateqarpassuaqarpugut nalaannerlugaqarsimasut kingornalu nukippassuit atorlugit qanoq 

iliuuseqarniaraluarlutik periarfissaaruteqqasut. 

Taamatut nalaataqarnerlussimasut imaannanngitsumik inissisimanertik ukiorpassuanngortuni 

politikerinut oqartussaasunut toqqammavilersorluarlugit piffissarujussuaq atorlugut 

anngussiuaraluarlutik tusaaneqanngitsutut ittut arlaqarput, tamannalu 

akuersaarneqarsinnaangilluinnarpoq. 

Imaannaanngitsumik inissisimasoqarpoq qanoq iliuseqarfigisariaqarluinnarput, inuit ataasiakkaat 

atugaat eqqumaffiginerullugit, taamatut ilungersunarluinnartumik inissisimasut 

tusaaniarnerusariaqarluinnartut Partii Naleqqamiit isumaqarpugut. 

Taamaammat inuit nappaammik eqqorneqarsimasut oqaseqartartoqalersinnaanerata saniatigut 

avoqqissanninngilluinnarparput peqqinnissaqarfimmut aningaasaliinerunissaq inuit pitsaasumik 

kiffartuunneqarlutik kattorsarneqartarsinnaat eqqarsaatigalugu. 

Taamatullu aamma inatsisit peqqussutit ullutsinnut naleqqussartariaqarluinnartut aamma 

avaqqussinnaajunnaarparput. 

Qallunaat inatsisaat amerlasuutigut aallaaviupput aammalu taamatut qallunaatut 

akuerissuteqartarnissaq aammalu nakorsiarnermi nalunaarsuisarnerup qallunaatut 

aallaaveqartinneqarnerat nalilersuiffigeqqittariaqarluinnartut ilagaat.  

Tamakku tamarmik pitsaassuseq appartinngikkaluarlugu nunat allaninngaaniit nakorsaqarsinnaaneq 

ilanngullugu periarfissarsiuinissaq avaqqunneqarsinnaangitsut ilagilluinnalersimavaat. 

Nakorsiarniartarneq ajornannginngerulertariaqarpoq sineriak tamaat aammalu sukkanerusumik 

sumik inuup timini malussarfigisimaneraa qulaajarlugu paasineqartalernissaa 

angusariaqarluinnarpoq. Sana nuummi sineriak tamaat napparsimavissuartut atorparput tamannalu 

pitsaassuseq qaffasinnerpaaffiminiinnissaa anguniartuartariaqartoq isumaqarpugut. Sana taamatut 

inissisimanera aamma Nuummiunut sunniuteqartarnera eqqarsaatigalugu Partii Naleqqamiit 

pingaartutut isigaarput nuummi immikkut nakorsiartarfeqalernissaat piaarnerpaamik 

anguniartariaqarluinnaripput innuttaasummi nakorsiarniartarnerat utaqqisarnerallu 

sivisuallaarujussuarpoq, tamanna pitsaanerusariaqarluinnarpoq inuit ippigisaqarlutik 

nakorsiarusuttut ajorannginnerusumik sukkanerusumillu nakorsiarsinnaasiaqarput 

kattorsarneqarlutillu peqqissarneqarsinnaanerat sukkanerusariaqarluinnartoq isumaqarpugut. 

Amerlavallaarujussuarput kingusinaarluni nappaatit paasineqartarnerat tamanna 

akuersaarneqarsinnaanngilluinnarpoq, taamaammat partii Naleqqamiit isumaqarpugut Partii 

tamavitta avissaartuussutiginagu peqqinnissaqarfik aaqqiiffigineqarnissaa sulissutigalugu 

piaartumik aaqqisariaqarluinnartugut. 

Aaqqiinissaq aningaasartorfiunissaa aammalu inatsisit peqqussutillu aqqiiffiginissai 

avaqqussinnaangilluinnarpagut, taamaammat suliassaq annertoorujussuaq sukumiisumik 

suliarineqartariaqalerpoq ukiorpassuanngorpormi oqaluusererusaaginnarlugu pillugu manna 

piffissangnorpoq iliuuseqarnissamut. 

Suliassat peqqinnissaqarfimmi annertoorujussuupput, taamaammat aammarluta Partii Naleqqamiit 

kaammattuutigeqqissavarput peqqiniissamut Naalakkersuisoqarfik aammalu inunnik 

isumaginninnermut Naalakkersuisoqarfiit immikkut tamarmik Naalakkersuisoqarfinngornissai. 

Taakkunanimi pingaartitsisariaqarpugut suliassat taakkunani tamani inuiaqatigiinni 

annertoorujussuummata pimoorussilluni qanoq iliuuseqarfigisariaqarluinnartut eqqarsaatigalugit 

sukumiisumik sulisoqartariaqalerluinnarmat. 

Ilanngullugit qanoq iliuuseqarnissamut avaqqunneqarsinnaangilluinnartut ilagaat 

aningaasaliinerusariaqarnerput peqqinnissaqarfimmut. 

Taamatut oqaaseqarluta inuit nappaammik eqqorneqarsimasut oqaaseqartartoqalersinnaanerat 

tapersorlutigu saniatigut peqqinnissaqarfimmi iliuuseqartariaqarluinnarneq saqqummiupparput.  

Peqqinnissaqarfipput napparsimavoq, aaqqissuusseqqittariaqarpugut nunap inuisa pilliutaanerat 

naammaleqaaq. Pitsaasumik kiffartuunneqannginnerat naammaleqaaq. Inuit peqqinnissaqarfimmut 

tunngasutigut ilungersuuteqartut amerlavallaarujussuarput ikiorneqaratik qulaajaaffigineqaratik 

inissimasut tamakku naammaleqaat, iliuuseqarnissaq tullinngoruppoq. 

Partii Naleqqamiit taamatut oqaasseqarluta neriuutigaarput qanoq iliuuseqarnissamut partiit 

ataatsimoorluta suaaruteqassasugut iliuuseqartariaqarluinnarnerput piffissanngortoq. 

 

 

 


